
 

 

PROFICIENCY CASH AWARD ON SCIENCE & MATHEMATICS 
 

 

Zirbing miten ram hmasawn nan Science leh Mathematics thiamna hi 
a bul\hut pawimawh 
tak a ni tih an sawi \hin 
a. Chumi changchawi 
chuan Cash Award for 
Proficiency in Science 
& Mathematics hi 
Education Department-
in kum 1978 a\ang 
khan a duang chhuak a 
ni. A tum pawimawh 
chu school naupang 
zingah, Science & 
Mathematics subject-
ah inelna leh tuina  
thianghlim a awm nan 
leh tih lar nan kum tin 
Cash Award hi hlan 

\hin a ni. 

Kumin 2017 
atan Cash Award for 
Proficiency in Science 
& Mathematics pawh 
hi a \um 40-na atan  
13th October, 2017  11:00 A.m. ah neih a ni a, he Award neihna ah hian          
Pi D.Ramdinthangi, Joint Director, SCERT in programme a kaihruai a, 
Khuallianah Pu Lalsawta, Hon’ble Finance Minister, Govt. of Mizoram a ni 
a. Brief Report Pi Zohmingliani, Deputy Director, SCERT in hun a hmang a, 
Cash Award semna hun hi 1st Part leh 2nd Part ah \hen a niin, lawmmante hi 
khuallian in a sem a, programme kar lakah zirlai naupang te hnen a\angin zai 
mawi tak takte ngaihthlak a ni bawk. He programme kharna ‘Vote of thanks’ 
hun hmangin Pu F.Lalliansanga, Science Consultant, SCERT chuan 

kalkhawm zawng zawngte min \in a ni. 
 

He hunah hian zirlai lawmman dawngtute chu : HSSLC-20, HSLC-

41, Class IX Promotion-51, Class XI Promotion –8, an vain zirlai 120 an ni.  

A pawisa faia lawmman an lak zat chu hetiang in : 1st Prize-~4500/-, 

2nd Prize-~3500/-, 3rd Prize-~2500/-, Promotion Exam Class IX & XI -

~2000/-  te a ni. 

He Cash Award dawng thei turte chu : HSSLC & HSLC, Mizoram 
Board of School Education-in a buatsaih examination result a\anga Science 
leh Mathematics-a a ti \ha te leh Class IX & XI Promotion Examination-a 
Science & Mathematics subject a ti\ha ber te tan a ni a, promotion 
examination question paper leh answer sheet te hi SCERT-ah endik leh vek 

\hin a ni.  

       Editorial  
 

Ind ia  ram pumah z i rna 
lamin  hma a sawn na turin 
Central Ministry chuan nasa 
takin \an a la reng a, zirna 
\ha ,  th iamna tak  tak  pe 
chhuak turin kan ramin             
a mamawh a ni tih hriain                
a hmalak zingah Zirtirtuten 
Qualification \ha an neih 
theih nan a chher hriam 
sauh sauh a, India ram State 
hrang hrangah hmathar 
nasa tak ala sauh sauh mai.             
Z i r t i r tu  t en  naupang t e             
zirtirna \ha an pek a, an 
d a w n  t h e i h  n a  t u r i n                 
ruahmanna  \ha a kalpui 
m ek  z e l  ba w k  a ,  k a wn g 
hrang hrangin tih dan tha 
leh t lo  tur  r esearch leh 
mithiamte hmangin kawng a 
zawng a, zirlai naupangte 
pawhin an zir chhuah ngei 
ngei theih nan NCERT-in 
curriculum behchhan in    
zirlaibu, Learning Materials 
thlengin a rawn chhawp 
chhuak  mek zel bawk nen,      
a  t i rah chuan buai thlak   
deuhin lang mahse, kan ram 
Education System ah pawh 
hian nghawng \ha tak a neih 
a, a sawi danglam a, hma             
a  s a w n  p h a h  h l e  t u r a h 
ngaiin beisei ila, hetiang 
ruahmanna kal mup mup lai 
hian keini a chhunga cheng, 
SCERT-a  thawktute hi a 
fung vuantu kan nih hriain 
\anhona \ha (unity) kan 
neih zel hi a va pawimawh 

tehlul em!  

1st September - 31st October, 2017  CHHUNGA SCERT PROGRAMME NEIH LEH KAL MEK TE 

SCIENCE & MATHEMATICS 
 

• Students Science Seminar : State Level Students Science Seminar ni 29th Sept. 2017 khan Chanmari  

YMA Hall-ah hlawhtling taka neih a ni.  

• Science Drama : 4th October, 2017 khan Chanmari YMA Hall ah neih ani. He Science Drama-ah hian          

Pi Esther Lalruatkimi, Commissioner & Secretary, School Education chu khuallian a ni. 

• Proficiency Cash Award : Kumin 2017 atan Cash Award for Proficiency in Science & Mathematics 
a \um 40-na atan 13th October, 2017  khan Chanmari YMA Hall ah neih a ni. 

 

   Computer Cell : 
 

 

• ‘Training of untrained teachers of All Elementary Schools’ chu D.El.Ed. Course, NIOS atan Online 
Registration atan hmalak a ni. NIOS-ah leh State Government ah Registration Reports update leh a 
kaihhnawih thil a thil awm chawpte chinfel nghal zel a ni a, information pek nghal zel a ni bawk. 

  

• RTI Act Amendment, Section 23(2) in a phut ang Class XII pass lo leh Class XII-a 45% marks hmu pha 

lo ten (qualification nei lote) chu Ministry thuchhuak angin NIOS hnuaiah Improvement Course ti turin 

On Demand Examination (ODL) hmangin Online Registration leh Offline Registration zirtirtute ti tura 

tih an nih angin tih mek a ni. Heng Online Registration hi felfai taka an tih theih nan Guidelines siam 

sak an ni bawk. 31st March, 2019 thlen hma in he qualification hi an neih a ngai. Training Material 

(zirtur) te hi SWYAM Portal online leh SWAYAM PRABHA Educational DTH channel-ah pek chhuah 

a ni. Tin NIOS hnuaia D.El.Ed. atana in register Private-a zirtirtu thawk zawng zawng ten Scholarship 
an dil theih nan hmalak a ni a, Mizoram Scholarship Board chuan NIOS SCERT kaltlangin Scholarship 
an dil na tur an rawn ruahman nghal a, an application hard copy SCERT ah November thla ral hmaa 
submit tura tih an ni bawk. 

I.C.T. 
• 4th-8th September, 2017 leh chhungin Training on Integration of IT-Tools and IT-Based Learning Resources in 

Curriculum Transaction for Secondary School Teachers ICT Laboratory Room-ah neih a ni. 
 
• 10th-13th October ah chhungin Training on Integration of IT-Tools and IT-Based Learning Resources in                

Curriculum Transaction for Secondary School Teachers ICT Laboratory Room, New Building-ah neih a ni. 
 

 

WORKSHOP/TRAINING : 
 

• Training and Implementation of National Achievement Survey 4th-5th October, 2017 khan SCERT Committee 

Room-ah neih a ni. 
 
 

• Learning Outcomes Training programme hnuaiah Mizoram pumah Training pek vek tura hmalak mek a ni. 

 
 
 

OFFICERS ON TOUR : 
• Pi Laldawngliani Chawngthu, Director leh Pi Lalduhawmi Thomte, Tutor te chu Guwahati ah Official                   

pawimawh tiin Guwahati ah an kal. 

 

 

TEACHER EDUCATION 
 
 
 
 

 
 

• Workshop regarding NTS Examination 28th-29th August, 2017 ah neih a ni. 
 

• Finalize Training Module for Induction Training of DIETs  13th-15th September ah neih a ni.  

 

POPULATION EDUCATION 
 
 
 

• Dt 19.09.2017 hian Chaltlang High School ah Population Education hnuaiah School Adoption kalpui tan a ni a, 
School pathum - Chaltlang High School, Hrangchhuana High School leh Ramhlun‘S’High School te hmalak a ni. 

 

GUIDANCE & COUNSELLING 
 
 

• Training on Guidance & Counselling for Lunglei District tan  26th-29th September, 2017 chhungin SCERT             
Auditorium ah neih a ni. 

• 4-Day Training on Guidance & Counselling for Secondary School Teachers of Aizawl Dist. 24th-27th October, 
2017 ah neih a ni. 

A C A D E M I C    C O R N E R   

 

 

TRAINING OF UNDTRAINED IN-SERVICE ELEMENTARY TEACHERS IN THE 
GOVT./ GOVT.AIDED/ UNTRAINED - PRIVATE  SCHOOLS 

 

 RTE Act Amendment, Section 23(2)-in Elementary zirtirtu la train lote tan 31st March 2019 thleng 
training hun a pawtsei ta a, RTE Act 2009-in a phut ang qualification nei lote chu 1st April, 2019 a\ang 
chuan zirtirtu hna an thawk thei tawh dawn loh avangin zirtirtu la train lo zawng zawngten D.El.Ed(ODL) 
course - www.nios.ac.in ah D.El.Ed. zir turin an in register a, online-a in register zat hetiang hian: 
 

 District pumpui a\angin :  Govt. School  - 1691,  
     Govt. Aided School - 559,  
     Unaided Private School- 4972,  
     An vaiin   - 7222  

 District hrang hrang atang in: Aizawl District - 1952 
     Champhai District - 845 
     Kolasib Distrcit - 507 
     Lawngtlai  - 1338 
     Lunglei  - 1002 
     Mamit   - 484 
     Saiha   - 777 
     Serchhip  - 317   
 

 Heng zingah hian an in register na la confirm ve loh (enrolment no la nei lo) 148 an la awm. Offline
-a application thehlut 172 an awm bawk. Online leh Offline a in register chu an vaiin 7394 an ni                 
(as on 27.10.2017). 
 

 Tin, Class XII-a 45% hmu pha lo, Improvement tih ngaite leh Bridge Course tih ngai zawng 
zawngte NIOS hnuaiah online in an in register mek. 
 

 Heng bakah hian Zirtirtu Elementary-a thawk mek, Bed. (NCTE in College a recognized ) nei te tan 
6 Months Bridge Course N.I.O.S. hnuaia zir tura tih an nih avangin Online in an in register mek bawk. 

Bridge Course hi 30th Nov.2017, Improvement 31st January, 2018 (without late fee) thleng hawn a ni. 

 

 

LEARNING OUTCOMES 
 

 Zirna lama hmasawn tumin India ram hian nasa takin \an a la reng a, thiamna tak tak pe chhuak 
tur zirna \ha hi kan ramin a mamawh a ni tih hriain kawng hrang hrangin tih dan tha leh tlo tur                   
research leh mithiamte ruaiin kawng a dap \hin a ni. Tunah chuan naupangten hmantlak thiamna 
tak tak an zirlai atanga an puak chhuak ngei theih nan curriculum behchhanin NCERT-in naupang 
ten an zirlaibu leh zirlaibu pawn atanga hriatna leh thiamna an neih ngei ngei tur Learning               
Outcomes a rawn duang chhuak ta ni. 

 

He Learning Outcomes hi India ram chhung a zirlai zawng zawngte thiamchhuah ngei tura a 
beisei a nih avangin, NCERT chuan state tin aiawhte Key Resource Person training a pe a, chumi 
te chuan District tina DIET faculty te hlanchhawngin, tunah hian kan ram pumpuia elementary             
zirtirtute hnenah he Learning Outcomes chungchang pawimawhna leh a tihdan phung inkawh 
hmuhna district tinah DIET faculty te leh SSA te nena tangkawpin a kal ta mup mup reng a ni. 

 

Learning Outcomes hi sorkar laipui atanga ngaih pawimawh em em a nih avang hian         
Learning Outcomes Bu pawh zirtirtu tin hnen thleng turaMizo tawng ngai a buatsaih a ni a, chu 
mai bakah zirna ah hian nu leh pa te nena tankawp tlat a ngaih avangin, nu leh pa te chhiar tur 
Learning Outcomes pamphlet pawh buatsaih a ni bawk a, heng pamphlet ah hian nu leh pa ten an 
faten an zirlaia an thiam chhuah ngei ngei tur a ngaihte an lo hriatpui thei dawn a ni. 

 
 

Zirna tha leh hlawhtling nei tur chuanzirtirtute chu a bul tumtu ni mah ila, nu leh pa leh 
khawtlang tanrualna a pawimawh tak zet a, chuvangin he Learning Outcomes chungchang hi nu 
leh pa leh khawtlang mipui pawhin kan ngaihven tlan a duhawm khawp mai. 

STUDENTS SCIENCE SEMINAR HLAWHTLING TAKA HMAN A NI 
   

 STATE LEVEL STUDENTS SCIENCE 
SEMINAR Kum tina Directorate of SCERT,                 
Science Promotion Wing in kumtin a buatsaih \hin 

angin, SCERT chuan a vawi 37-na atan 29th Sept. 
2017 khan Chanmari YMA Hall-ah a buatsaih leh a, 
Topic chu “Swachh Bharat : Role of  Science 
&Technology Promises and Challenges” tih a ni. 
He Seminar-ah hian Pu H. Rohluna, Hon’ble             
E du c a t i on  Mi n i s t er  c h u  kh u a l l i an  n i i n ,                         
Pi Laldawngliani Chawngthu Director, SCERT in              
programme a kaihruai a, Pi D. Ramdinthangi Joint 

Director in Brief Report a pe bawk. 

 He Seminar hi National Council of Science              
Museum bul tumin Birla Industrial Technological 
Museum, Kolkata nen \angkawp chuan District 
Level, State Level leh National Level te a buatsaih 
\hin a ni. Kumin Seminar ah hian district tin a\angin 
zirlai 2 zel tel tur anih lain 1 a tel theih loh avangin 
participants 15 an awm. He Seminar a pakhatna hian 
National Science Seminar, Birla Industrial &               
Technlogical Museum Kolkata-ah November            

9th 2017 hian Mizoram ai a awh dawn a ni.  

Results : 1st  –  Miranda Vytuchho , Grace Academy, Siaha 
  2nd  –  Chinneihkim KHuangsai, Hill Gate School, Siaha 
  3rd   -  Laldinmawia St. Paul’s Hr. Sec. School, Aizawl. 

 

STUDENTS SCIENCE DRAMA, 2017 BUATSAIH A NI 
 

 SCERT Science Promotion Wing chuan  Science leh                 
Mathematics zirna chawilar nan leh tih hmasawnna tur atan kumtin 
a buatsaih \hin angin State Level Students Science Drama                 
Competition Vawi 7-na atan 4th October, 2017 khan Chanmari 
YMA Hall ah neih a ni a. He Competion Programme ah hian              
Pi Esther Lalruatkimi, Commissioner & Secretary, School 
Education chu khuallian a ni. Programme hi Pi Laldawngliani 
Chawngthu, Director, SCERT in a kaihruai a, Pi D. Ramdinthangi 
Joint Director, SCERT chuan Brief Report pe bawk. Kumin                 

Science Drama Competition 

atana Theme  chu “Science 
& Society” a ni a, Sub Themes - 1) Swachh Bharat : Role of S&T   

2) Cleansing of Rivers  3) Digital India 4) Green Energy 4) Green 
Engergy tih te a ni. Science Drama Competition hi High School                 
zirlaite tana buatsaih a ni a, Minute 30 chhunga chan a ni. Kumin hian 
School 4 (pali) a\angin he competition ah hian Govt. Mizo High 
School, Home Mission School, St. Paul’s H.S.S., Govt. Mamawii High 
School te an tel. Competition-a 
pakhatna hi  Regional Science 

Drama Competition ni 27.10.2017-a Guwahati a neih turah Mizoram ai 
awhin an kal dawn a ni.  
 

  He Competition result chu hetiang hi a ni. 1st Prize-St. Paul’s 
H.S.S.,Tlangnuam,  2nd Prize-Govt. Mamawii High School, Aizawl. 
Best Drama-St. Pauls H.S.S., Best Scrip – Pu VL Dinpuia, Teacher, 
Govt Mamawii High School,  Best Actor – Johnny Lalawmpuia,           
St Pauls H.S.S.,te an ni. Heng lawmman te hi Chief Guest in a sem 
nghal bawk a ni. 


